
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানসিংহের দিল্লীতে উপস্থিতি।
১৩



পাতশার নিকটে বাঙ্গালার বৃত্তান্ত কথন।




 কহ মানসিংহ রায়, গিয়াছিলা বাঙ্গালায়, কেমন দেখিলা সেই দেশ। কেমন করিলা রণ, কহ তার বিবরণ, না জানি পাইলা কত ক্লেশ॥ মানসিংহ যোড় হাতে, অঞ্জলি বান্ধিয়া মাথে, কহে জাহাঁপনা সেলামত। রামজীর কুদরতে, মহিম হইল ফতে, কেবল তোমারি কেরামত॥ হকুম শাহন শাহী, আর কিছু নাহি চাহি, জের হৈল নিমক হারাম। গোলাম গোলামী কৈল, গালিম কয়েদ হৈল, বাহাদুরী সাহেবের নাম॥ পাতশা হইল খুশি, কহিতে লাগিলা তুষি, কহ রায় কি চাহ ইনাম। কহে মান সিংহ রায়, গোলাম ইনাম চায়, ইনাম সে যাহে রহে নাম॥ গিয়াছিনু বাঙ্গালায়, ঠেকেছিনু বড় দায়, সাত রোজ দারুণ বাদলে। বিস্তর লস্কর মৈল, অবশেষ যহা রৈল, উপবাসী সহ দলবলে॥ ভবানন্দ মজুন্দার, নাম খুব হশিয়ার, বাঙ্গালি বামণ এইজন। সপ্তাহ খোরাক দিল, সকলেরে বাঁচাইল, ফতে হৈল ইহারি কারণ॥ অন্নপূর্ণা নামে দেবী, তাঁহার চরণ সেবি, কেরামত কামাল ইহার। সে দেবীর পূজা দিয়া, ঝড় বৃষ্টি মিটাইয়া, যোগাইল সকলে আহার॥ রাজ্য দিব কহিয়াছি, সঙ্গে সঙ্গে আনিয়াছি, গোলাম কবুলে পার পায়। স্বদেশে রাজাই পায়, দৌয়া দিয়া ঘরে যায়, ফরমান ফরমাহ তায়॥ দেখা কৈল হজরতে, বজা আনে খেদমতে, গোলামের এ বড়ই নাম। শুনিয়া একথা তার, ক্রোধ হৈল পাতশার, ভারত ভাবিছে পরিণাম॥






পাতশাহের দেবতা নিন্দা।





এ ফের বুঝিবে কেবা। তারে শুঝে বুঝে যেবা॥

